
Reykjavík, 10. mars 2025 

 

Menningar- og viðskiptaráðuneyti 

Hafnarstræti 5 

101 Reykjavík 

mvf@mvf.is 

 

(Lagt fram á samráðsgátt stjórnvalda)  

 

Efni: Umsögn um áform um breytingu á lögum um faggildingu o.fl 

Hinn 3. mars síðastliðinn birti menningar- og viðskiptaráðuneytið áform um breytingu á lögum 

um faggildingu o.fl., á samráðsgátt stjórnvalda.  

Ástæða er til að fagna áformunum.  

Fyllsta ástæða er til að gæta þess að ákvæði laga nr. 24/2006, um faggildingu, séu í sem bestu 

samræmi við alþjóðlegar skuldbindingar sem og þá þróun sem á sér stað á vettvangi 

faggildingar. Það var sannarlega gleðilegur áfangi sem náðist þegar faggildingarsvið 

Hugverkastofu stóðst jafningjamat árið 2022 og enn ánægjulegra þegar það gerðist á ný á 

liðnu ári. Faggildingarsviðið virðist vel mannað og í stakk búið til að takast á við vöxt og ábyrgð.  

Rétt er að benda á að starfshópur um hagræðingu í ríkisrekstri hvatti núverið til þess að faglegt 

eftirlit með ýmsum þáttum atvinnulífs verði fært í auknum mæli til faggiltra aðila á einkamarkaði. 

Í því ljósi verður að telja brýnna en ella að endurskoðun laga nr. 24/2006 verði við komið. 

SVÞ – Samtök verslunar og þjónustu hvetja til þess að það lagafrumvarp sem boðað er með 

áformunum verði lagt fyrir Alþingi innan tíðar. 

 

Virðingarfyllst, 

f.h. SVÞ – Samtaka verslunar og þjónustu 

 

Kristinn Már Reynisson 

lögfræðingur 

